
 

Mirëmbrëma!  
 
Është një kënaqësi për mua të jem këtu sonte për të nderuar përfaqësuesit e mediave duke e 

përshëndetur punën e tyre të jashtëzakonshme në mbulimin e aktiviteteve të organizatave 

joqeveritare.  

 

 Dua ta falenderoj Institutin Maqedonas për Media për angazhimin e tyre në organizimin e kësaj 

ngjarje.  

 

Këto çmime shërbejnë për të nxjerrë në pah rolin e rëndësishëm që shtypi i pavarur dhe objektiv 

luan në shoqëri si dhe të nevojës së përgjithshme për një shoqëri civile më aktive dhe më 

energjike. 

 

 Të dyja këto janë vendimtare në ekzistencën e një shoqërie të lirë dhe demokratike. Së bashku, 

ato punojnë në monitorimin e aktiviteteve të qeverisë dhe në drejtim të stimulimit të debatit 

publik, si dhe japin kontribut në sëndërtimin e politikave publike. 

 

Mediat gjithashtu kanë një rol të rëndësishëm në promovimin e rëndësisë së organizatave 

qytetare duke inkurajuar një mbështetje publike për të nxitur pjesëmarrjen në këto organizata.  

Për shkak se mediat krijojnë hapësirën e nevojshme për shkëmbimin e ideve, lirinë e tyre duhet 

të mbrohet.  
 
Ta mohojmë këtë liri është sikur ta mohojmë lëvizjen e lirë të ideve dhe përfundimisht idealet 

tona demokratike.  
 
Prandaj, gazetarëve duhet tu sigurohet mbrojtja në shprehjen e lirë të ideve të e tyre dhe në 

dhënien e informacioneve për çështjet me interes për qytetarët.  

Në veçanti, puna e mediave duhet të jetë e lirë nga ndërhyrjet për interesa politike apo të 

biznesit.Poashtu, gazetarët nuk duhet të jenë të frikësuar për shkak të një raporti gazetaresk në të 

cilin ata  kanë punuar.  
 
Por, demokracia kërkon më shumë sesa mbrojtje dhe avokim për gazetarët. Ajo gjithashtu 

kërkon diçka nga vetë gazetarët.  
 
Si gazetarë profesional, ju keni përgjegjësinë për t`a ruajtur objektivitetin në punën tuaj. Kjo nuk 

do të thotë që ju nuk mund të komentoni gjërat. Përkundrazi, në raportimin tuaj ju duhet të jeni të 

drejtë dhe objektiv, dhe gjatë mbulimit të gjërave ju duhet të bëni një ndarje të qartë ndërmjet 

lajmeve dhe komenteve.  
 
Ju si gazetarë, jo vetëm që raporti mbi çështje të caktuara, ju poashtu ndihmoni në sqarimin e 

tyre. Kjo është një përgjegjësi shumë e rëndësishme.Shkrimi i një stilolapsi mund të arrijë larg 

mirëpo teknologjia moderne e komunikimit madje e ka zgjeruar këtë kufi edhe më tej. 



Profesionalizmi në gazetari gjithashtu kërkon që ju ta mësoni mirë temën të cilën e trajtoni, sepse 

ju keni për të bërë një punë të rëndësishme në edukimin e publikut tuaj. 

  
Unë shpresoj se të gjithë  ju do të frymëzoheni nga puna e kolegëve tuaj të cilët sonte u 

shpërblyen. Ju keni një profesion të nderuar, i cili  do të jetë shumë i rëndësishëm për përparimin 

e proceseve në vazhdim në Maqedoni . Vazhdoni me punën tuaj të vlefshme!  
 
Faleminderit!  

 


